
ԱՆՇԱՐԺ ԳՈՒՅՔ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ

	1.ՀՀ ֆինանսների նախարարություն
	30.06.2025թ.

	
	N 01/34/14780-2025

	Ի պատասխան Ձեր սույն թվականի հունիսի 11-ի № ԴԽ//19715-2025 գրության՝ «Անշարժ գույք անհատույց օգտագործման իրավունքով ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ Կոտայքի մարզ, համայնք Հրազդան, քաղաք Հրազդան, Ջրառատ թաղամաս 550 հիվանդանոց հասցեում գտնվող պետական անշարժ գույքն անժամկետ, անհատույց օգտագործման իրավունքով ամրացնել «Երևանի օլիմպիական հերթափոխի պետական մարզական քոլեջ» ՊՈԱԿ-ին, հայտնում ենք հետևյալը.
ՀՀ կառավարության 29.05.2025թ. նիստում ընդունված` «Պետական ոչ առևտրային կազմակերպությունների մասին» օրենքում փոփոխություններ կատարելու մասին» օրենքի և հարակից օրենքների նախագծերով (հարց 12) պետական գույքի արդյունավետ կառավարման տեսանկյունից նպատակահարմար է համարվել պետական գույքն անհատույց տրամադրելու փոխարեն տրամադրել վարձակալությամբ, ուստի առաջարկում ենք վերանայել Նախագծով առաջարկվող կարգավորումները՝ նախատեսելով պետական գույքը վարձակալությամբ տրամադրելու տարբերակը:
Միաժամանակ, հաշվի առնելով, որ ՀՀ Կոտայքի մարզ, համայնք Հրազդան, քաղաք Հրազդան, Ջրառատ թաղամաս 550 հասցեում գտնվող պետական անշարժ գույքը, ըստ ներկայացված անշարժ գույքի նկատմամբ իրավունքների պետական գրանցման վկայականի, հանդիսանում է հիվանդանոց, սակայն Նախագծով բացակայում է հիվանդանոցի վերաբերյալ տեղեկատվությունը՝ առաջարկում ենք հիմնավորման մեջ անդրադարձ կատարել նաև Ջրառատ թաղամասի հիվանդանոցի առկայության, դրա անհրաժեշտության բացակայության կամ հիվանդանոցի հետ կապված այլ ծրագրերի մասին, որի վերաբերյալ կարևորում ենք նաև ՀՀ առողջապահության նախարարության դիրքորոշումը:

	Չի ընդունվել, ՀՀ Կոտայքի մարզ, համայնք Հրազդան, քաղաք Հրազդան, Ջրառատ թաղամաս 550 հիվանդանոց հասցեում գտնվող անշարժ գույքը հանդիսանում է Նախկին քրեակատարողական հիմնարկի հիվանդանոցի մասնաշենք, որը 27․04․2018թ․ հանձնման-ընդունման ակտով հանձնվել է ՀՀ ԿԱ պետական գույքի կառավարման վարչությանը /իրավահաջորդ ՀՀ ՏԿԵՆ պետական ույքի կառավարման կոմիտե/, շենքը որպես հիվանդանոց չի օգտագործվում։ Ներկայումս Հրազդան քաղաքում գործում է «ՀՐԱԶԴԱՆԻ ԲԺՇԿԱԿԱՆ ԿԵՆՏՐՈՆ» պետական փակ բաժնետիրական ընկերություն 

 և ՀՀ առողջապահության նախարարությանը դիրքորոշման ներկայացնելու անհրաժեշտություն չկա։
Ներկա պահին ՀՀ պետական բյուջեով ՊՈԱԿ-ների համապատասխան վարաձավճարներ նախատեսված չէ։
 «Պետական ոչ առևտրային կազմակերպությունների մասին» օրենքում փոփոխություններ կատարելու մասին» օրենքը ՀՀ Ազգային ժողովի կողմից ընդուվելուց հետո կիրականցվի համապատասխան փոփոխություններ և բոլոր ՊՈԱԿ-ների հետ կկնքվի վարձակալության պայմանագիր։

	2․ ՀՀ կրթության, գիտության, մշակույթի և սպորտի նախարարություն
	16․06․2025թ․

	
	N 01/20․1/18781-2025

	ՀՀ կրթության, գիտության, մշակույթի և սպորտի նախարարությունը քննարկել է «Անշարժ գույք անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագիծն (այսուհետև՝ Նախագիծ) ու առաջարկում է հետևյալը.
1.Նախագծի վերնագիրը կարդալ նոր խմբագրությամբ՝ «ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ԱՄՐԱՑՆԵԼՈՒ ՄԱՍԻՆ»:
2.Նախագծի առաջին կետում նշված «օժանդակ շինությունը» բառերից հետո լրացնել «և դրանց զբաղեցրած, օգտագործման ու սպասարկման համար անհրաժեշտ 7 հա հողամասը» բառերը:

	





1․ Ընդունվել է, Նախագծում կատարվել է համապատասխան փոփոխություն։
2․ Չի ընդունվել։ N 07042020-07-0003 վկայականում հողամասի նկատմամբ գրանցված է անհատույց օգտագործում։


	3. ՀՀ Կադաստրի կոմիտե
	11.06.2025թ.

	
	N ՍԹ/11929-2025

	Հիմք ընդունելով ՀՀ տարածքային կառավարման և ենթակառուցվածքների նախարարության 2025 թվականի հունիսի 11-ի N ԴԽ//19715-2025 գրությունը՝ «Անհատույց օգտագործման իրավունքով անշարժ գույք ամրացնելու մասին»
ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Անշարժ գույքի էլեկտրոնային տեղեկատվական շտեմարանի տվյալների համաձայն՝ ՀՀ, Կոտայքի մարզ, համայնք Հրազդան, քաղաք Հրազդան, Ջրառատ թաղամաս, 550 հասցեում գտնվող 07-001-0183-0001 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 7.0 հա մակերեսով հողամասի նկատմամբ գրանցված է Հայաստանի Հանրապետության անհատույց օգտագործման իրավունքը, իսկ 3,203.46 քմ, 1,142.07 քմ և 476.05 քմ մակերեսներով մասնաշենքերի, 334.1 քմ մակերեսով կաթսայատան, 26.25 քմ մակերեսով ենթակայանի և 60.91 քմ մակերեսով օժանդակ շինության նկատմամբ՝ վերջինիս սեփականության իրավունքը (անշարժ գույքի նկատմամբ իրավունքների պետական գրանցման
N 07042020-07-0003 վկայական):
Հայտնում ենք նաև, որ նշված 07-001-0183-0001 կադաստրային ծածկագրով հողամասն արտացոլված է կադաստրային քարտեզում, սակայն հողամասի մակերեսը չի համապատասխանում պետական գրանցման տվյալին (ըստ քարտեզի՝ 7.078896 հա, իսկ ըստ իրավունքների պետական գրանցման վկայականի՝ 7.0 հա):
Վերոգրյալով պայմանավորված՝ առաջարկում ենք նախքան Նախագիծը շրջանառության մեջ դնելը, 07-001-0183-0001 կադաստրային ծածկագրով հողամասը կադաստրային քարտեզում ճշգրիտ տեղադրելու, ինչպես նաև հողամասի մակերեսի չափը հստակեցնելու նպատակով սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագծերը՝ հաստատված համայնքի ղեկավարի կողմից:
Միաժամանակ հարկ ենք համարում ընդգծել, որ ՀՀ կառավարության 2005 թվականի սեպտեմբերի 28-ի «Հայաստանի Հանրապետության Կոտայքի մարզի Հրազդանի քաղաքային համայնքի վարչական սահմանների նկարագիրը հաստատելու և Հրազդանի քաղաքային համայնքի վարչական սահմաններում գտնվող պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N 1831-Ն որոշման համաձայն, ինչպես նաև գործող կադաստրային քարտեզում 07-001-0183-0001 կադաստրային ծածկագրով հողամասի մի մասի նպատակային նշանակությունը նշված է որպես գյուղատնտեսական նշանակության արոտավայր, բացի այդ` նույն հողամասում առկա է նաև բնակավայրերի նպատակային նշանակության ընդհանուր օգտագործման (փողոց, հրապարակ) գործառնական նշանակության տարածք, մինչդեռ անշարժ գույքի նկատմամբ իրավունքների պետական գրանցման վկայականում հողամասի նպատակային նշանակությունը նշված է որպես բնակավայրերի, իսկ գործառնական նշանակությունը՝ հասարակական կառուցապատման:
Հաշվի առնելով վերոգրյալը՝ առաջարկում ենք ձեռնարկել անհրաժեշտ միջոցներ վերոհիշյալ անհամապատասխանությունը ՀՀ օրենսդրությամբ սահմանված կարգով վերացնելու ուղղությամբ:

	Ընդունվել է ի գիտություն։ Նախագծով նախատեսված է գույքը տրամադրել անհատույց օգտագործման։ Կադաստրի կոմիտեի կողմից դիտարկումները՝ կապված վկայականում և քարտեզում հողամասի մակերեսի տարբերությունների, քարտեզում և վկայականում նպատակային նշանակության տարբերությունների հետ, ընդունվել է ի գիտություն և կձեռնարկվի ուղղման գործընթաց։ Քանի որ ուղղման գործընթացը ժամանակատար է, ուստի առաջարկում ենք նախագիծը ներկայացնել  գույքի նկատմամբ գործող վկայականի տվյալներին համապատասխան։ 

